
0. ZUZENBIDE PROZESALAREN BEHARRA:
Zuzenbide prozesala ezinbestekoa da. Gure bizitzan, gure eskubideen kalitatearen inguruan eragin zuzena izateaz gain, demokrazia sisteman eragina daukan zerbait da. Estatu demokratiko bakoitzak, kalitate desberdina dauka eta Zuzenbide prozesalak zentzu horretan rol handia jokatzen du.
Jatorria, erkidegoak sortzean dago. Pertsonak elkartzen hasten dira erkidegoak sortuz eta edozein osaeratako erkidegoak sortzeko eta martxan jartzeko, arauak beharrezkoak direla ondorioztatu zen. Hala nola, eskubideak, askatasunak eta debekuak.  Zenbait gauza ezin izango dira egin eta beste batzuk aldiz ez, zergatik? Elkarbizitza bermatzeko arau horiek sortu direlako, hau da, elkarbizitza bermatzeko beharrezkoak iruditu zaizkigun arauak sortu ditugulako.
Historian zehar, eskubideak, askatasunak eta debekuak aldatuz joan dira. Hala ere, esan daiteke oinarrizko batzuk badaudela aldatu ez direnak, hala nola, bizitza eta osotasun fisikoa. Horiek beti izan dira eta izango dira eskubide zein askatasun. Aldiz, badira beste batzuk, biltzeko askatasuna, elkartzeko askatasuna, adierazteko askatasuna... gaur egun askatasun gisa kontsideratzen diren arren, lehen debeku  bezala ezagutzen ziren.
Kontutan hartu behar dugun beste elementu bat da, erkidegoa politikoki nola antolatzen den. Historian zehar modalitate desberdinak aurki ditzakegu. Hala ere, esan daiteke ez direla iraganeko kontuak, gaur egun modalitate guztiak aurki ditzakegulako mundu osoan zehar:
· Monarkia absolutua/ Aristokrazia: adibidez, Arabia Saudi.
· Teokrazia: adibidez, Iran (elizak eta botere politikoak dute boterea).
· Demokrazia: honen espezie edo mota bat, Zuzenbide Estatua litzateke.
Debekuei dagokionez ere, esan daiteke oinarrizkoak edo klasikoak daudela, hala nola, bizitzaren aurkako ekintzak egiteko debekuak edo ondarearen aurkakoak. Egun, bestelako debeku batzuk ere sortu dira, ustelkeriaren aurka adibidez. Honekin esan nahi dena da, eskubide, askatasun eta debekuetan aldaketak sortzen direla eta nolabaiteko oreka bat sortu nahi dela aldaketa hauekin eta hala ere, badaudela oinarrizkoak diren eskubide, askatasun eta debekuak aldatzen ez direnak. 
Zuzenbide prozesalaren beharra non sortzen da? Behin arauak ditugunean (askatasun, eskubide eta debekuak) finkatuta, norbaitek arau horiek hausten dituenean, Zuzenbide prozesalak esku hartuko du. Kontutan hartu behar da, Zuzenbide prozesalean ez bezala, penalean interes publikoa dago. Interes publiko hori elkarbizitza izango litzateke. Izan ere, arau horiek elkarbizitza bermatzeko sortuak izan badira, horiek hautsiz gero ezin izango litzateke hori mantendu eta ondorioz, interes publikoa dago. Beraz, horren aurrean zein erantzun emango diogu arau hausketari?
Monarkian, aristokrazian edota teokrazian, indarkeria nagusitzen da arau hauste horren erantzun gisa (eskuak moztu, hil, tortura...). Baina mota askotako erantzunak daude, segun eta zein den erantzunaren helburua: zigortu besterik gabe, zigortu eta 
Zuzenbide estatuak eta demokraziak, kontutan hartuta arau horiek legeetan jasotzen direla, zigortzeko modu proportzional bat aurkitzen saiatuko da. Beraz, garbi dago arau hauste baten aurrean tortura ezinezkoa izango dela estatu demokratiko batentzat osotasun fisikoaren askatasuna bermatu behar delako. Normalean, talka bat egon ohi da horrelako estatuetan askatasuna eta segurtasunaren artean. 
1215.urtean, Ingalaterrako monarkia absolutuak Carta Magna deritzon dokumentua sinatzen du, zeinaren arabera konprometitu zen, hortik aurrerako erabakiak, legearen arabera hartuko zirela: by the law of the land. Ondorioz, uko egin zion bere boterearen zati bati. Hori izango litzateke, Zuzenbide Estatuaren sorreraren nolabaiteko hazia. Beraz, ezin izango zaio norbaiti askatasuna mugatu, legean aurreikusita ez badago.  
Honekin batera, aipatzekoa da Estatu Batuetako Konstituzioa (XIX.mendekoa). Konstituzio horretan beste printzipio bat sortu zen: due process of law. Hau da, edozein ekintza araututa egongo da legearen arabera eta arauok urratuz gero, legearen araberako zigorra aplikatuko da eta ez aldiz, zigor arbitrariorik. Beraz, joku arauak ondo ezagutu beharko dira eta horiek urratuz gero, aurreikusitako zigor bat aplikatuko zaigula ikusiko dugu.
Beraz, eduki honen gainean sortu zen Zuzenbide Estatua. Hiritarrentzat onuragarria da eredu hau, non, eskubideak bermatuko diren.

